
9. april 2010 UPA 2010/31

Kalaallit Nunaanni Inatsisartut Suleriaasiata allanngortinneqarnissaanik siunnersuut.
(Oqaaseqarnissamut piffissaliussat pillugit ilanngussap allanngortinneqarnera)

§ 1

Kalaallit  Nunaanni  Inatsisartut  Suleriaasiaanni  4.  november  1999-imeersumi  Inatsisartut 
aalajangigaatigut 23. maj 2000-imeersukkut, Inatsisartut aalajangigaatigut 19. oktober 2001-
imeersukkut,  Inatsisartut  aalajangigaatigut  8.  april  2003-meersukkut  kiisalu  Inatsisartut 
aalajangigaatigut  28.  november  2008-meersukkut  allanngortinneqartumi  imaattunik 
allannguisoqarpoq:

1. Oqaaseqarnermi piffissaliussat pillugit ilanngussaq ima oqaasertalerneqassaaq: 
”ILANNGUSSAQ

OQAASEQARNERMI PIFFISSALIUSSAT
(piffissap oqaluffiup sivisunerpaafigisinnaasai minutsinngorlugit nalunaagaapput)

Inatsisartut inatsisissaannut Inatsisartullu peqqussutissaannut siunnersuutit:

Siullermeerinninneq
Saqqummiussineq                            0 min.
(Aatsaat Siulittaasoqarfiup akuersineratigut) 10 min.)
Naalakkersuisut akissuteqaataat                                                                           0 

min.
(Aatsaat Siulittaasoqarfiup akuersineratigut) 10 min.)
Oqaaseqartartut 15 min.
Malitsigisaanik oqaaseqaatit akissuteqaatillu     (partii ataaseq apeqqutit pingasut)    2 min.
Siunnersuuteqartup inaarutaasumik oqaaseqarnera   2 min.
Naalakkersuisut inaarutaasumik oqaaseqarnerat                                                                                              2 min.

Aappassaaneerinninneq
Naalakkersuisut akissuteqaataat   0 min.
(Aatsaat Siulittaasoqarfiup akuersineratigut) 10 min.)
Oqaaseqartartut 15 min.
Malitsigisaanik oqaaseqaatit akissuteqaatillu    (partii ataaseq apeqqutit pingasut)    2 min.
Siunnersuuteqartup inaarutaasumik oqaaseqarnera   2 min.

Naalakkersuisut inaarutaasumik oqaaseqarnerat                                                                2 min.

Pingajussaaneerinninneq:  Allannguutissatut siunnersuutinik saqqummiussisoqartinnagu
Naalakkersuisut akissuteqaataat   0 min.
Oqaaseqartartut   2 min.
Malitsigisaanik oqaaseqaatit akissuteqaatillu  (partii ataaseq apeqqutit pingasut)   2 min.
Siunnersuuteqartup inaarutaasumik oqaaseqarnera   2 min.
Naalakkersuisut inaarutaasumik oqaaseqarnerat                                                               2 min.

Pingajussaaneerinninneq: Allannguutissatut siunnersuutinik saqqummiussisoqartillugu
Naalakkersuisut akissuteqaataat  0 min.
Oqaaseqartartut 10 min.
Malitsigisaanik oqaaseqaatit akissuteqaatillu    2 min.
Siunnersuuteqartup inaarutaasumik oqaaseqarnera   2 min.
Naalakkersuisut inaarutaasumik oqaaseqarnerat                                                                2 min.
   
Inatsisartut aalajangiiffigisassaattut siunnersuutit:

Siullermeerinninneq
Saqqummiussineq                            0 min.
(Aatsaat Siulittaasoqarfiup akuersineratigut) 5 min.)
Naalakkersuisut akissuteqaataat                                                                           0 

min.
(Aatsaat Siulittaasoqarfiup akuersineratigut) 5 min.)
Oqaaseqartartut 15 min.
Malitsigisaanik oqaaseqaatit akissuteqaatillu  (partii ataaseq apeqqutit pingasut)    2 min.
Siunnersuuteqartup inaarutaasumik oqaaseqarnera   2 min.
Naalakkersuisut inaarutaasumik oqaaseqarnerat                                                                                              2 min.

Aappassaaneerinninneq

Inatsisartut  inatsisissaattut  peqqussutissaattullu  siunnersuutit  pingajussaaneerneqarnerini 
oqaaseqarnermi piffissaliussat assigaat.

Nassuiaatit:

Inatsisartut  inatsisissaattut  peqqussutissaattullu  siunnersuutit  siullermeerneqarnerini 
oqaaseqarnermi piffissaliussat assigaat.

Ammaanermi oqallinnerit:

Oqaaseqartartut  30 min.
Malitsigisaanik oqaaseqaatit akissuteqaatillu   (partii ataaseq apeqqutit pingasut)   2 min.
Naalakkersuisut inaarutaasumik oqaaseqarnerat 10 min.

Apeqquteqaatit aallaavigalugit oqallinnerit:

Saqqummiussineq  0 min.
(Aatsaat Siulittaasoqarfiup akuersineratigut) 10 min.)
Naalakkersuisut akissuteqaataat  0 min.
(Aatsaat Siulittaasoqarfiup akuersineratigut) 10 min.)
Oqaaseqartartut 10 min.
Malitsigisaanik oqaaseqaatit akissuteqaatillu (partii ataaseq apeqqutit pingasut)   2 min.
Naalakkersuisut inaarutaasumik oqaaseqarnerat  2 min.
Apeqquteqaateqartup inaarutaasumik oqaaseqarnera  2 min.

Naalakkersuisunut apeqqutit:

Apeqqut saqqummiunneqartoq    0 min.
(Aatsaat Siulittaasoqarfiup akuersineratigut) 4 min.)
Naalakkersuisunut ilaasortap akissuteqarnera   0 min.
(Aatsaat Siulittaasoqarfiup akuersineratigut) 4 min.)
Malitsigisaanik apeqqutit akissuteqaatillu (partii ataaseq apeqqutit pingasut)             2 min. 

“

§ 2

Allannguutit  akuersissutigineqarnermik  kingorna  ingerlaannaq  19.  september  2008-mi 
atuutilissapput.   

Kalaallit Nunaanni Inatsisartut ulloq 9. april 2010.

Inatsisartut siulittaasuat Josef Motzfeldt 
/

                                         Inatsisartut allataanerat Ellen Kolby Chemnitz

9. april 2010                                                                                               UPA 2010/31


Nalinginnaasumik nassuiaatit


Inatsisartut  suleriaasertik  kingullermik  2008-mi  novembarip  naalernerani  allanngortippaat. 
Allanngortitsinikkut  Inatsisartut  oqallittarnerat  nutaarluinnarmik  iluseqalerpoq,  tassunga 
ilanngullugu  oqaaseqarnermi  piffissaliussat  taamanikkut  atuuttut  tunngaviatigut 
allanngortinneqarlutik.  Oqallittarnerit  eqeersimaarnerusumik  ingerlanneqartalernissaannik 
oqaaseqartartullu  pilertornerusumik  nikittarnissaannik  kissaateqarnerit 
isumannaarneqarnissaat tamatumani siunertarineqarsimavoq.


Tamatuma kingorna piffissami qaangiuttumi  Inatsisartunut  ilaasortat  periarfissaqarsimapput 
oqalliseriaaseq  nutaaq  piffissallu  oqaaseqarfiusinnaasut  nutaat  sungiunniarnissaannut. 
Misilittakkat tunngavigalugit Siulittaasoqarfik naliliivoq assigiinngitsunik iluarsiisoqarnissaa 
pisariaqartinneqartoq,  ingammik  inimi  ataatsimiittarfimmi  oqallinnerit  ilaannikkut 
annertuumik sivitsortoorsinnaasarnerat killilerniarlugu. 


Aalajangersakkanut ataasiakkaanut nassuiaatit


§ 1, nr. 1-imut


Piffissat oqaaseqarfiusinnaasut pillugit Suleriaatsimut ilanngussap oqaasertalerneqarnissaanut 
siunnersuut  malittarisassanut  atuuttunut  sanilliullugu  allannguutinik  pingasunik 
kinguneqassaaq:


• Partiit oqaaseqartuisa sivisunerpaamik oqaaseqarfigisinnaasaat sivikillineqarpoq. 


Naatsorsuutigineqarpoq  Siulittaasoqarfik/ataatsimiinnermik  aqutsisoq  -  maannamut 
suleriaasiusut  naapertorlugit  -  immikkut  pissutissaqartillugu  piffissat 
oqaaseqarfiusinnaasut  saneqqunneqarsinnaanerat  akuerisinnaassagaat. 
Minnerunngitsumik  tamanna  eqqarsaatigineqarsinnaavoq  tulluassasoq  aningaasanut 
inatsisissatut siunnersuutip suliarineranut atatillugu.


• Saqqummiussissutit  akissuteqaatillu  aallaavittut  siunissami  oqalulluni 
saqqummiunneqartarunnaassapput,  Siulittaasoqarfik  allatut 
akuersissuteqarsimanngippat.

Inatsisissatut  siunnersuutit  pingajussaaneerneqarnerini  aalajangiiffigisassatullu 
siunnersuutit  aappassaaneerneqarnerini  Siulittaasoqarfik  aatsaat 
akuersissuteqarsinnaavoq  allannguutissatut  siunnersuummik 
saqqummiussaqartoqarsimappat. 


• Killeqanngitsumik naatsunik malitsigisatut oqaaseqarsinnaaneq akissuteqarsinnaanerlu 
atorunnaarsinneqassapput.  Siunissami  partiit  tamarmik  immikkut  pingasuinnarnik 
apeqquteqarsinnaalissapput.


Kattusseqatigiillutik  kisimiillutillu  qinikkat  partiitulli  pineqassapput. 
Naatsorsuutigineqarpoq  partiit  namminerisamik  oqaaseqartuminnut  malitsigisatut 
oqaaseqaateqarniartassanngitsut.


Siulittaasoqarfiup  kaammattuutigaa  partiip  malitsigisatut  oqaaseqaatai  pingasut 
annerusumik  partiip  pineqartup  suliassaqarfimmi  oqaaseqartartuanit, 
naatsorsuutigineqartullu oqaaseqartartuunini pissutigalugu suliassaqarfimmi immikkut 
ilisimasalittut, saqqummiunneqartassasut.


§ 2-mut


Allannguutit  akuersissutigineqarunik  ingerlaannaq  atuutilissapput,  taamaalillutillu  aamma 
oqaluuserisassanut ulloq taanna kingusinnerusukkut oqaluuserineqartussanut atuutissallutik.

